
Namugnang saak kansaga, madas magatba tu lutbu, sisasaa tu is-aang, tis-uni inaak tu tastulumag,
maku-uni inaak tu is-aang, pin-uniun masambut tu ispa-ia, pa-ia ki inaak tu lutbu, namintamasaz saak.
Nasiaa ki ningav siin ludun mapatunggaal zaku, nanii saak mapinsalpu ki taisis-aan, namadas saak
mapinvai-in tu hata, musugis munhaan asangti.

Namugnang saak kansaga, mapalaktan i inaak kadidazun tu kaviaz, maaki mapasumsumin a, tinsuu
kansaga masaupa nitu gansiapun tu kapisingunn tu na-undaan. Tisma-aq saak tu kanaang minhamu
pasanpanaq i? Tissimq saak hamu pasanpanag i? Ukaan saak asa mapakapais tu iniliskinan, mabauszang
inaak tu is-aang, huaz saak sanasia bahi tu sintatnul minhamu pasanpanag. Nii aipi tis-uni anak-anak, nii
amin tiszaku, huaz saak antala itu diganin tu sindailaz.

Namugnang saak kansaga, pidaingun a saga makitusbut masaupa tanangaus mudaan, masivit lutbu
tu lu'lu’, nii aipa magtu patunggaal tu mamangan saak, huaz tuza mapinma-az inaak tu tamasaz.
Namugnang saak kansaga, masaupa inaak tu mai-asang, aupa nanu aipa tu inaak aikas-angan tu
dangi-anan.

Mingasugasu-in a laupaku tu diganin, mistataan maklang a talabal; mistataanin a gamisan
makazhav. Maupata minmadikla dangian miqumis tu dalag, makuaq ata takisilazan migumis, namagtu

paluszangun i kaupa ka miniqumistun?



